ПАГАДНЕННЕ

паміж Урадам Рэспублікі Беларусь і Союзыным Урадам 

Саюзнай Рэспублікі Югаславія аб міжнародных 
аутамабільных перавозках пасажырау і грузаў

Урад Рэспублікі Беларусь i Саюзны Урад Саюзнай Рэспублікі Югаславія, якія далей называюцца "Дагаворныя Бакі",

кіруючыся жаданнем далейшага развіцця на аснове прынцыпу ўзаемнасці і ўзаемавыгады супрацоўніцтва ў гадіне міжнародных аўтамабільнык перавозак пасажыраў і грузау паміж Рэспублікай Беларусь і Саюзнай Рэспублікай Югаславія,

дамовіліся аб ніжэйпададзеным:

Артыкул 1
У адпаведнасці з дадзеным Пагадненнем:

а) пад тэрмінам "перавозчык" належыць разумець любую фізічную або юрыдычную асобу, якая ў Рэспубліцы Беларусь ці Саюзнай Рэспубліцы Югаславія мае права ажыццяўляць міжнародныя аўтамабільныя перавозкі пасажыраў і/або грузаў, у адпаведнасці з заканадаўствам дзяржавы кожнага з Дагаворных Бакоў;

б) пад тэрмінам "легкавы аўтамабіль" належыць разумець аўтатранспартны сродак, які прызначаны для перавозкі пасажыраў і мае не больш 9 месцаў, уключаючы месца вадзіцеля;

в) пад тэрмінам "аўтобус" належыць разумець аўтатранспартны сродак, які прызначаны для перавозкі пасажыраў і мае больш за 9 месцаў, уключаючы месца вадзіцеля;

г) пад тэрмінам "грузавы аўтатранспартны сродак" належыць разумець любы аўтатранспартны сродак, прызначаны для перавозкі грузаў;

д) пад тзрмінам "рэгулярныя перавозкі пасажыраў" належыць разумець перавозкі пасажыраў паміж дзяржавамі Дагаворныя Бакоў або транзітам праз іх тэрыторыі па ўстаноўленых раскладу і маршруту руку, з пасадкай і высадкай пасажыраў на загадзя вызначаных пунктах прыпынку.

Артыкул 2

Падажэнні гэтага Пагаднення прымяняюцца да міжнародных перавозак пасажыраў і грузаў па тэрыторыі дзяржавы аднага з Дагаворных Бакоў або транзітам праз яе тэрыторыю аўтатранспартнымі сродкамі, якія зарэгістраваны на тэрыторыі дзяржавы другога Дагаворнага Боку.

Артыкул 3

Усе пытанні, звязаныя з прымяненнем гэтага Пагаднення выконваюцца кампетэнтнымі органамі, а менавіта:

· у Рэспубліцы Беларусь: 


Міністэрствам транспарту і камунікацый;
· у Саюзнай Рэспубліцы Югаславія: 

Саюзным Міністэрствам шляхоў зносін i сувязі.
ПЕРАВОЗКІ ПАСАЖЫРАУ 
Артыкул 4

Для ажыццяўлення рэгулярных перавозак пасажыраў паміж дзяржавамі Дагаворных Бакоў патрабуецца дазвол. Ен выдаецца кампетэнтнымі органамі Рэспублікі Беларусь і Саюзнай Рэспублікі Югаславія ў адпаведнасці з нацыянальным заканадаўствам на тую частку маршруту, якая праходзіць па тэрыторыі іх дзяржавы, ў выпадку дасягнення дамоўленасцей паміж гэтымі органамі аб выкананні вызначаных перавозак, зыходзячы з прынцыпу ўзаемнасці і з улікам усіх рэгулярных перавозак пасажыраў паміж дзяржавамі Дагаворных Бакоў.

Артыкул 5

Для ажыццяўлення рэгулярных перавозак пасажыраў транзітам праз тэрыторыі дзяржаў Дагаворных Бакоў патрабуецца згода іх кампетэнтных органаў і дазвол, які выдаецца у адпаведнасці з нацыянальным заканадаўствам дзяржавы транзіту.

Артыкул 6

Для атрымання дазволу на ажыццяўленне рэгулярных перавозак пасажыраў перавозчык павінен звярнуцца у кампетэнтны орган дзяржавы рэгістрацыі транспартнага сродку з заяўкай у двух экзэмплярах. У заяўцы павінны быць вызначаны даныя аб працягласці тэрміну перавозак на працягу году, а таксама аб аўтатранспартных сродках, якімі будуць ажыццяўляцца рэгулярныя перавозкi. Да заяўкі прыкладаюцца два экзэмпляры маршруту руху з вызначанымі пунктамі прыпынку, а таксама два экзэмпляры раскладу руху з данымі аб адлегласці і кошце перавозак.

Пасля праверкі адпаведнасці перавозчыка ажыццяуляць вызначаныя перавозкі, кампетэнтны орган дзяржавы рэгістрацыі аўтатранспартнага сродку накіроўвае заяўку ў адным экзэмпляры кампетэнтнаму органу дзяржавы другога Дагаворнага Боку.

Расклад руху i плата за перавозку ўстанаўліваюцца кампетэнтнымі органамі дзяржаў Дагаворных Бакоў па дамоўленасці на перыяд да аднаго году.

Кампетэнтнымі органамі дзяржаў Дагаворных Бакоў выдаюцца дазволы на аднолькавы перыяд часу i праводзіцца абмен імі.
Артыкул 7

Пры ажыццяўленні рэгулярных перавозак пасажыраў у аўтатранспартным сродку павінен знаходзіцца арыгінал дазволу.

Артыкул 8

Кампетэнтныя органы дзяржаў Дагаворных Бакоў маюць права адабраць дазвол у выпадку парушэння перавозчыкам умоў рэгулярных перавозак пасажыраў паведамленнем аб гэтым кампетэнтнаму органу дзяржавы другога Дагаворнага Боку.

Артыкул 9

Кампетэнтныя органы дзяржаў Дагаворных Бакоў зробяць неабходныя меры па прыарытэтнаму выкананню пагранічнага кантролю аутобусаў, якія ажыццяўляюць рэгулярныя перавозкі пасажыраў.

Артыкул 10 
Нерэгулярныя перавозкі пасажыраў уключаюць:

а) перавозкі адной або некалькіх загадзя сфарміраваных груп пасажыраў адным і тым жа аўтатранспартным сродкам, уключаючы зварот кожнай групы пасажыраў у пункт адпраўлення;

б) перавозкi групы пасажыраў адным i тым жа саставам, якая перавозіцца адным i тым жа аўтобусам у адным накірунку на працягу усей паездкі, якая пачынаецца на тэрыторыі дзяржавы Дагаворнага Боку, дзе зарэгістраваны аўтобус i заканчваецца на тэрыторыі дзяржавы другога Дагаворнага боку, пры ўмове, што аўтобус вяртаецца ў дзяржаву, дзе ен зарэгістраваны, парожнім.

в) астатнія перавозкі пасажыраў, якія не адносяцца да рэгулярных, а таксама да перавозак, вызначаных у пунктах а) і б) дадзенага Артыкула. Дазволы не патрабуюцца на нерэгулярныя перавозкі пасажыраў згодна з пунктамі а) і б), а таксама пры замене пашкоджанага аўтобуса другім аўтобусам.
Артыкул 11

Пры выкананні нерэгулярных перавозак пасажыраў вадзіцель аўтобуса павінен мець запоўнены i падпісаны перавозчыкам маршрутньі ліст (фармуляр) са спіскам пасажыраў.

На пагранічным пункце перавозчык павінен заверыць спісак пасажыраў.
Артыкул 12

Перавозкі грузаў паміж тэрыторыямі дзяржаў Дагаворных Бакоў, транзітам праз іх тэрыторыі, а таксама у/з трэціх дзяржаў за выключэннем перавозак, прадугледжаных у Артыкуле 14 гэтага Пагаднення, ажыццяўляюцца грузавымі аўтатранспартнымі сродкамі на падставе дазволаў, якія выдаюцца кампетэнтнымі органамі дзяржаў Дагаворных Бакоў.

Кампетэнтныя органы дзяржаў Дагаворных Бакоў узгадняюць паміж сабой парадак абмену бланкамі дазволаў.

Артыкул 13

Дазвол дае права ажыццяуляць перавозкі грузау i ў зваротным напрамку.

Транзітны дазвол не дае права на пагрузку i выгрузку грузаў на тэрыторыі дзяржавы транзіту.
Артыкул 14

Дазволы, вызначаныя ў Артыкуле 12 гэтага Пагаднення не патрабуюцца на выкананне перавозак:

а) экспанатаў, абсталявання i матэрыялаў, прызначаных для кірмашоў i выставак;

б) транспартных сродкаў, жывел, а таксама рознага інвентару i маемасці, прызначаных для правядзення спартыўных мерапрыемстваў;

в) тэатральных дэкарацый i рэквізіту, музычных інструментаў, абсталявання i прылад для кіназдымак, радый-, тэлевізійных перадач;

г) целаў і праху памерлых;
д) пошты;

е) пашкоджаных або пацярпеўшых аварыю аўтатранспартных сродкаў;

ж) рухомай маемасці пры перасяленні;
з) грузаў аўтатранспартнымі сродкамі, максімальная агульная маса якіх, уключаючы прычэпы, не перавышае 6 тон, або максімальная грузападымальнасць якіх не перавышае 3,5 тоны;
і) медыцынскага абсталявання i матэрыялаў для аказання экстранай дапамогі ў выпадку стыхійнык бедстваў;

Кампетэнтныя органы дзяржаў Дагаворных Бакоў могуць уносіць дапаўненні ў вызначаны перадік.

Артыкул 15

Дазвол для ажыццяўлення перавозкі грузаў выдаецца на кожную паездку паасобку для кожнага грузавога аўтатранспартнага сродку.

Дазвол сапраўдны толькi для канкрэтнага перавозчыка i не падлягае перадачы.
Артыкул 16

У тым выпадку, калі маса і/ці габарыты транспартнага сродку з грузам або без грузу, які ажыццяўляе перавозкі ў  адпаведнасці з палажэннямі гэтага Пагаднення, перавышаюць дапушчальны максімум на тэрыторыі дзяржавы другога Дагаворнага Боку, патрабуецца спецыяльны дазвол.

Калі ў такім дазволе прадугледжана, што транспартны сродак павінен рухацца па вызначаным маршруце, у гэтым выпадку перавозка павінна ажыццяўляцца толькі па гэтым маршруце.

АГУЛЬНЫЯ ПАЛАЖЭННІ

Артыкул 17

Пры ажыццяўленні перавозак згодна з гэтым Пагадненнем перавозчыкі павінны аплачваць дарожныя зборы ў адпаведнасці з нацыянальным заканадаўствам дзяржаў Дагаворных Бакоў. Кампетэнтныя органы дзяржаў Дагаворных Бакоў могуць дамовіцца аб узаемным вызваленні перавозчыкаў ад аплаты дарожных збораў.

Артыкул 18

Пры выкананні перавозак на падставе гэтага Пагаднення ўзаемна вызваляюцца ад абкладання мытнымі пошлінамі, увозімыя на тэрыторыю дзяржавы другога Дагаворнага Боку:

· паліва, якое знаходзіцца ў прадугледжаных для кожнай мадэлі аўтатранспартнага сродку емістасцях, тэхналагічна і канструктыўна звязаных з сістэмай сілкавання рухавіка;

· змазачныя матэрыялы, прадугледжаныя для выкарыстання ў час перавозкі, якія знаходзяцца на аўтатранспартным сродку пры яго ў'ездзе.

Артыкул 19

Перавозчыку, аўтатранспартны сродак якога зарэгістраваны на тэрыторыі дзяржавы аднаго з Дагаворнык Бакоў, забаронена ажыццяўляць перавозкі пасажыраў або грузаў паміж двумя пунктамі на тэрыторыі дзяржавы другога Дагаворнага Боку, каді на гэта не атрыманы спецыяльны дазвол кампетэнтнага органу дзяржавы Дагаворнага Боку, па тэрыторыі якой ажыццяўляецца перавозка.

Артыкул 20

Дазволы, якія выдадзены ў адпаведнасці з палажэннямі гзтага Пагаднення, павінны знаходзіцца на борце аўтатранспартнага сродку і прад'яўляцца па патрабаванню кантралюючых органаў.
Артыкул 21

Перавозчык, які ажыццяўляе перавозкі па тэрыторыі дзяржавы аднаго з Дагаворных Бакоў, павінен прытрымлівацца нацыянальнага заканадаўства дзяржавы гэтага Дагаворнага Боку.
Артыкул 22

1. Калі перавозчык дзяржавы аднаго Дагаворнага Боку, знаходзячыся на тэрыторыі дзяржавы другога Дагаворнага Боку, парушае якое-небудзь палажэнне гэтага Пагаднення, кампетэнтны орган дзяржавы Дагаворнага Боку, на тэрыторыі якой было ўчынена парушэнне, можа інфармаваць другі Дагаворны Бок аб зробленым перавозчыкам парушэнні.

2. У выпадку якога-небудзь парушэння, вызначанага ў пункце 1 дадзенага Артыкула, кампетэнтны орган дзяржавы Дагаворнага Боку, на тэрыторыі якой адбылося парушэнне, можа патрабаваць ад кампетэнтнага органа дзяржавы другога Дагаворнага Боку:

а) папярэдзіць перавозчыка, боку якога было дапушчана парушэнне, што любое наступнае парушэнне можа прывесці да забароны ў'езду яго транспартнага сродку на тэрыторыю дзяржавы Дагаворнага Боку, дзе адбылося парушэнне на такі перыяд часу, які можа быць устаноўлены кампетэнтным органам дзяржавы гэтага Дагаворнага Боку;

б) паведаміць перавозчыку, што ў'езд яго транспартных сродкаў на тэрыторыю дзяржавы другога Дагаворнага Боку забаронены на пэўны час.

Гэта не выключае заканадаўчых санкцый, якія можа прымяніць суд або другі адпаведны орган дзяржавы таго Дагаворнага Боку, законы цi другія нормы якой былі парушаны.

3. Кампетэнтны орган дзяржавы Дагаворнага Боку, які атрымлівае любое такое патрабаванне ад кампетэнтнага органа дзяржавы другога Дагаворнага Боку, павінен выканаць яго i ў самы найкарацейшы тэрмін праінфармаваць другі Дагаворны Бок аб зробленых мерапрыемствах.
Артыкул 23

Гэта Пагадненне ўступае ў сілу з даты атрымання апошняга паведамлення аб выкананні ўнутрыдзяржаўных працэдур, прадугледжаных у кожнай дзяржаве.

Дадзенае Пагадненне заключана тэрмінам на адзін год, пасля чаго яно будзе аўтаматычна працягвацца з году ў год, калі ні адзін з Дагаворных Бакоў не заявіць аб яго дэнансацыі па дыпламатычных каналам за 90 дзен да заканчэння каляндарнага году.

Здзейснена ў г. Мінску "06" сакавiка 1996 г. ў двух сапраўдных экзэмплярах, кожны на беларускай, сербскай i рускай мовах, прычым усе тэксты маюць аднолькавую сілу. У выпадку адрознення ў тлумачэнні палажэнняў гэтага Пагаднення, перавага аддаецца тэксту на рускай мове.

